
Kalishatanamastotra from Brihannilatantra

ಕಾಲೀಶತನಾಮಸ್ತೋತ್ರಂ ಬೃಹನ್ನೀಲತಂತ್ರಾರ್ಗತಂ

ಶ್ರೀದೇವ್ಯುವಾಚ .

ಪುರಾ ಪ್ರತಿಶ್ರುತಂ ದೇವ ಕ್ರೀಡಾಸಕ್ತೋ ಯದಾ ಭವಾನ್ .

ನಾಮ್ನಾಂ ಶತಂ ಮಹಾಕಾಲ್ಯಾಃ ಕಥಯಸ್ವ ಮಯಿ ಪ್ರಭೋ .. 23-1..

ಶ್ರೀಭೈರವ ಉವಾಚ .

ಸಾಧು ಪೃಷ್ಟಂ ಮಹಾದೇವಿ ಅಕಥ್ಯಂ ಕಥಯಾಮಿ ತೇ .

ನ ಪ್ರಕಾಶ್ಯಂ ವರಾರೋಹೇ ಸ್ವಯೋನಿರಿವ ಸುಂದರಿ .. 23-2..

ಪ್ರಾಣಾಧಿಕಪ್ರಿಯತರಾ ಭವತೀ ಮಮಮೋಹಿನೀ .

ಕ್ಷಣಮಾತ್ರಂ ನ ಜೀವಾಮಿ ತ್ವಾಂ ಬಿನಾ ಪರಮೇಶ್ವರಿ .. 23-3..

ಯಥಾದರ್ಶೇಽಮಲೇ ಬಿಂಬಂ ಘೃತಂ ದಧ್ಯಾದಿಸಂಯುತಂ .

ತಥಾಹಂ ಜಗತಾಮಾದ್ಯೇ ತ್ವಯಿ ಸರ್ವತ್ರ ಗೋಚರಃ .. 23-4..
ಶೃಣು ದೇವಿ ಪ್ರವಕ್ಷ್ಯಾಮಿ ಜಪಾತ್ ಸಾರ್ವಜ್ಞದಾಯಕಂ .

ಸದಾಶಿವ ಋಷಿಃ ಪ್ರೋಕ್ತೋಽನುಷ್ಟುಪ್ ಛಂದಶ್ಚ ಈರಿತಃ .. 23-5..
ದೇವತಾ ಭೈರವೋ ದೇವಿ ಪುರುಷಾರ್ಥಚತುಷ್ಟಯೇ .

ವಿನಿಯೋಗಃ ಪ್ರಯೋಕ್ತವ್ಯಃ ಸರ್ವಕರ್ಮಫಲಪ್ರದಃ .. 23-6..
ಮಹಾಕಾಲೀ ಜಗದ್ಧಾತ್ರೀ ಜಗನ್ಮಾತಾ ಜಗನ್ಮಯೀ .

ಜಗದಂಬಾ ಗಜತ್ಸಾರಾ ಜಗದಾನಂದಕಾರಿಣೀ .. 23-7..

ಜಗದ್ವಿಧ್ವಂಸಿನೀ ಗೌರೀ ದುಃಖದಾರಿದ್ರ್ಯನಾಶಿನೀ .

ಭೈರವಭಾವಿನೀ ಭಾವಾನಂತಾ ಸಾರಸ್ವತಪ್ರದಾ .. 23-8..

ಚತುರ್ವರ್ಗಪ್ರದಾ ಸಾಧ್ವೀ ಸರ್ವಮಂಗಲಮಂಗಲಾ .

ಭದ್ರಕಾಲೀ ವಿಶಾಲಾಕ್ಷೀ ಕಾಮದಾತ್ರೀ ಕಲಾತ್ಮಿಕಾ .. 23-9..

ನೀಲವಾಣೀ ಮಹಾಗೌರಸರ್ವಾಂಗಾ ಸುಂದರೀ ಪರಾ .

ಸರ್ವಸಂಪತ್ಪ್ರದಾ ಭೀಮನಾದಿನೀ ವರವರ್ಣಿನೀ .. 23-10..

ವರಾರೋಹಾ ಶಿವರುಹಾ ಮಹಿಷಾಸುರಘಾತಿನೀ .

ಶಿವಪೂಜ್ಯಾ ಶಿವಪ್ರೀತಾ ದಾನವೇಂದ್ರಪ್ರಪೂಜಿತಾ .. 23-11..

ಸರ್ವವಿದ್ಯಾಮಯೀ ಶರ್ವಸರ್ವಾಭೀಷ್ಟಫಲಪ್ರದಾ .

ಕೋಮಲಾಂಗೀ ವಿಧಾತ್ರೀ ಚ ವಿಧಾತೃವರದಾಯಿನೀ .. 23-12..

ಪೂರ್ಣೇಂದುವದನಾ ನೀಲಮೇಘವರ್ಣಾ ಕಪಾಲಿನೀ .

ಕುರುಕುಲ್ಲಾ ವಿಪ್ರಚಿತ್ತಾ ಕಾಂತಚಿತ್ತಾ ಮದೋನ್ಮದಾ .. 23-13..

ಮತ್ತಾಂಗೀ ಮದನಪ್ರೀತಾ ಮದಾಘೂರ್ಣಿತಲೋಚನಾ .

ಮದೋತ್ತೀರ್ಣಾ ಖರ್ಪರಾಸಿನರಮುಂಡವಿಲಾಸಿನೀ .. 23-14..

ನರಮುಂಡಸ್ರಜಾ ದೇವೀ ಖಡ್ಗಹಸ್ತಾ ಭಯಾನಕಾ .

ಅಟ್ಟಹಾಸಯುತಾ ಪದ್ಮಾ ಪದ್ಮರಾಗೋಪಶೋಭಿತಾ .. 23-15..

ವರಾಭಯಪ್ರದಾ ಕಾಲೀ ಕಾಲರಾತ್ರಿಸ್ವರೂಪಿಣೀ .

ಸ್ವಧಾ ಸ್ವಾಹಾ ವಷಟ್ಕಾರಾ ಶರದಿಂದುಸಮಪ್ರಭಾ .. 23-16..

ಶರತ್ಜ್ಯೋತ್ಸ್ನಾ ಚ ಸಂಹ್ಲಾದಾ ವಿಪರೀತರತಾತುರಾ .

ಮುಕ್ತಕೇಶೀ ಛಿನ್ನಜಟಾ ಜಟಾಜೂಟವಿಲಾಸಿನೀ .. 23-17..

ಸರ್ಪರಾಜಯುತಾಭೀಮಾ ಸರ್ಪರಾಜೋಪರಿ ಸ್ಥಿತಾ .

ಶ್ಮಶಾನಸ್ಥಾ ಮಹಾನಂದಿಸ್ತುತಾ ಸಂದೀಪ್ತಲೋಚನಾ .. 23-18..

ಶವಾಸನರತಾ ನಂದಾ ಸಿದ್ಧಚಾರಣಸೇವಿತಾ .

ಬಲಿದಾನಪ್ರಿಯಾ ಗರ್ಭಾ ಭೂರ್ಭುವಃಸ್ವಃಸ್ವರೂಪಿಣೀ .. 23-19..

ಗಾಯತ್ರೀ ಚೈವ ಸಾವಿತ್ರೀ ಮಹಾನೀಲಸರಸ್ವತೀ .

ಲಕ್ಷ್ಮೀರ್ಲಕ್ಷಣಸಂಯುಕ್ತಾ ಸರ್ವಲಕ್ಷಣಲಕ್ಷಿತಾ .. 23-20..

ವ್ಯಾಘ್ರಚರ್ಮಾವೃತಾ ಮೇಧ್ಯಾ ತ್ರಿವಲೀವಲಯಾಂಚಿತಾ .

ಗಂಧರ್ವೈಃ ಸಂಸ್ತುತಾ ಸಾ ಹಿ ತಥಾ ಚೇಂದಾ ಮಹಾಪರಾ .. 23-21..

ಪವಿತ್ರಾ ಪರಮಾ ಮಾಯಾ ಮಹಾಮಾಯಾ ಮಹೋದಯಾ .

ಇತಿ ತೇ ಕಥಿತಂ ದಿವ್ಯಂ ಶತಂ ನಾಮ್ನಾಂ ಮಹೇಶ್ವರಿ .. 23-22..

ಯಃ ಪಠೇತ್ ಪ್ರಾತರುತ್ಥಾಯ ಸ ತು ವಿದ್ಯಾನಿಧಿರ್ಭವೇತ್ .

ಇಹ ಲೋಕೇ ಸುಖಂ ಭುಕ್ತ್ವಾ ದೇವೀಸಾಯುಜ್ಯಮಾಪ್ನುಯಾತ್ .. 23-23..

ತಸ್ಯ ವಶ್ಯಾ ಭವಂತ್ಯೇತೇ ಸಿದ್ಧೌಘಾಃ ಸಚರಾಚರಾಃ .
ಖೇಚರಾ ಭೂಚರಾಶ್ಚೈವ ತಥಾ ಸ್ವರ್ಗಚರಾಶ್ಚ ಯೇ .. 23-24..

ತೇ ಸರ್ವೇ ವಶಮಾಯಾಂತಿ ಸಾಧಕಸ್ಯ ಹಿ ನಾನ್ಯಥಾ .

ನಾಮ್ನಾಂ ವರಂ ಮಹೇಶಾನಿ ಪರಿತ್ಯಜ್ಯ ಸಹಸ್ರಕಂ .. 23-25..

ಪಠಿತವ್ಯಂ ಶತಂ ದೇವಿ ಚತುರ್ವರ್ಗಫಲಪ್ರದಂ .

ಅಜ್ಞಾತ್ವಾ ಪರಮೇಶಾನಿ ನಾಮ್ನಾಂ ಶತಂ ಮಹೇಶ್ವರಿ .. 23-26..

ಭಜತೇಯೋಮಹಕಾಲೀಂ ಸಿದ್ಧಿರ್ನಾಸ್ತಿ ಕಲೌ ಯುಗೇ .

ಪ್ರಪಠೇತ್ ಪ್ರಯತೋ ಭಕ್ತ್ಯಾ ತಸ್ಯ ಪುಣ್ಯಫಲಂ ಶೃಣು .. 23-27..

ಲಕ್ಷವರ್ಷಸಹಸ್ರಸ್ಯ ಕಾಲೀಪೂಜಾಫಲಂ ಭವೇತ್ .

ಬಹುನಾ ಕಿಮಿಹೋಕ್ತೇನ ವಾಂಛಿತಾರ್ಥೀ ಭವಿಷ್ಯತಿ .. 23-28..

